
 

ⴰⵙⵎⵓⵜⵜⴳ ⵏ ⵉⵙⵎⴰⵜⵜⴰⴳⵏ ⵅⴼ ⵓⵏⵎⵎⴰⵍ ⵓⵎⵀⵉⵍ ⵏ ⵓⵙⵡⵓⴷⴷⵓ ⵏ ⵓⵙⵍⴰⴳ ⵅⴼ 

ⵡⵓⵜⵛⵉ ⴳ ⵜⵎⵔⵙⴰⵍ ⵜⵉⵎⵖⵣⵓⵜⵉⵏ 

 

ⴳ ⵓⵙⴰⵜⵉ ⵏ ⵓⴹⴼⴼⵓⵕ ⵏ ⵓⵙⵎⵀⵍ ⵏ ⵓⵏⵎⵎⴰⵍ ⵏ ⵓⵙⵡⵓⴷⴷⵓ ⵏ ⵓⵙⵍⴰⴳ ⵅⴼ ⵡⵓⵜⵛⵉ ⴳ ⵜⵎⵔⵙⴰⵍ ⵜⵉⵎⵖⵣⵓⵜⵉⵏ, 

ⵏⵏⵉ ⵉⵙⵎⵓⵜⵜⴳ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵜⵙⵎⵉⵔⵉⵜ ⵜⴰⵎⴰⵜⴰⵢⵜ ⵏ ⵜⵎⵙⵙⵓⴳⵓⵔⵜ ⵏ 

ⵉⵖⵣⵓⵜⵏ ⴷ ⵡⴰⵍⴰⵙ ⵏ ⵓⵙⵉⴷⴼ ⴷ ⵜⵎⴰⵡⴰⵙⵜ ⵏ ⵜⴷⵓⵙⵉ ⴷ ⵓⴼⵔⴰⴳ ⴰⵏⴰⵎⵓⵏ ⴷ ⵜⵏⵙⵙⵉⵅⴼⵜ ⵏ ⵜⵎⵓⵔⴰⵢⵜ 

ⵜⴰⵎⴰⵜⴰⵢⵜ, ⴰⵔ ⵜⵙⵏⵎⴰⵍⴰ ⵜⵙⵇⵇⵉⵎⵜ ⵜⴰⴳⵔⴰⵖⵍⴰⵏⵜ ⵏ ⵡⴰⵏⵛⴰ ⴰⵣⴳⴳⵯⴰⵖ, ⵓⵙⵙⴰⵏ ⵏ 12 ⴷ 13 

ⴷⵓⵊⴰⵏⴱⵉⵔ 2022 ⴳ ⵕⵕⴱⴰⵟ ⵢⴰⵜ ⵜⵙⵓⵜⵍⵜ ⵏ ⵓⵙⵎⵓⵜⵜⴳ ⵏ ⵉⵙⵎⴰⵜⵜⴰⴳⵏ ⴳ ⵢⵉⴳⵔ ⴰⴷ. 

ⵜⵜⵓⵙⴱⵖⵔⵏ ⵙⴳ ⵜⵙⵓⵜⵍⵜ ⴰⴷ ⵏ ⵓⵙⵎⵓⵜⵜⴳ, ⵏⵏⵉ ⵙⵙⵓⵜⵉⵢⵏ ⵉⵎⵓⵣⴰⵢⵏ ⵏ ⵜⵙⵇⵇⵉⵎⵜ ⵜⴰⴳⵔⴰⵖⵍⴰⵏⵜ ⵏ 

ⵡⴰⵏⵛⴰ ⴰⵣⴳⴳⵯⴰⵖ, 32 ⵏ ⵜⵎⵙⴳⵏⴰⴼⵜ ⴷ ⵓⵎⵙⴳⵏⴰⴼ ⵙⴳ ⵜⵎⴰⵡⴰⵙⵜ ⵏ ⵜⴷⵓⵙⵉ ⴷ ⵓⴼⵔⴰⴳ ⴰⵏⴰⵎⵓⵏ, 

ⵜⴰⵙⵎⵉⵔⵉⵜ ⵜⴰⵎⴰⵜⴰⵢⵜ ⵏ ⵜⵎⵙⵙⵓⴳⵓⵔⵜ ⵏ ⵉⵖⵣⵓⵜⵏ ⴷ ⵡⴰⵍⴰⵙ ⵏ ⵓⵙⵉⴷⴼ, ⴷ ⵓⵙⵇⵇⵉⵎ ⴰⵏⴰⵎⵓⵔ ⵏ 

ⵉⵣⵔⴼⴰⵏ ⵏ ⵓⴼⴳⴰⵏ. 

 



ⵉ ⵓⵙⴽⵜⵉ, ⵉⵙⵡⵓⵜⵜⵙ ⵓⵏⵎⵎⴰⵍ ⴰⴷ, ⵏⵏⵉ ⴷ ⵜⵎⵓⵏ ⵜⵎⵙⵙⴽⵜⵉⵜ ⵜⴰⵏⵉⵍⴰⵏⵜ ⵙⵙⴳⵎⴹⵏ ⵇⴰⵃ ⵉⵎⴷⵔⴰⵡⵏ ⴳ 

ⵓⵙⴰⴽⵓⴷ ⵏ 9 ⵢⵓⵏⵢⵓ 2021, ⴰⵙⵔⵓⵙ ⵏ ⵓⵙⵡⵓⴷⴷⵓ ⵉⵎⵓⵏⵏ ⵉ ⵡⴰⴷⴷⴰⴷⵏ ⵏ ⵓⵙⵍⴰⴳ ⵅⴼ ⵡⵓⵜⵛⵉ ⴳ 

ⵜⵎⵔⵙⴰⵍ ⵜⵉⵎⵖⵣⵓⵜⵉⵏ, ⵎⴽⴷⴰ ⴷⴰ ⵉⵙⵡⵓⵜⵜⵓ ⵙ ⵜⵡⵉⵍⴰ ⵉⴼⴰⵡⵏ ⵉⵡⵀⵏⵏ ⵜⴰⵎⵙⵜⴳⴳⴰⵔⵜ ⵏ ⵢⵉⴳⵔ ⴷ 

ⵜⴱⵔⵉⴷⵜ ⵏ ⵓⴽⵛⵛⵓⵎ ⵏ ⵜⵙⴳⴳⵯⵉⵏ ⵏⵜⴰⵢⵏⵉⵏ ⴳ ⵇⴰⵃ ⵜⴼⵔⴽⵉⵡⵉⵏ ⵏ ⵜⵎⵀⵍⵜ ⴰⴷ ⵙ ⵜⵡⵉⵍⴰ ⵉⵕⵡⴰⵏ, ⵙ 

ⵓⵎⵙⴰⵙⴰ ⴰⴽⴷ ⵜⵥⵍⴰⵢⵉⵏ ⵏ ⴽⵓ ⵢⴰⵏ. 

ⵜⵜⵓⵙⵖⵣⵏⵏ ⴳ ⵜⵙⵉⵍⴰⵡⵜ ⵏ ⵓⵏⵎⵎⴰⵍ ⴰⴷ, ⵏⵏⵉ ⵉⵜⵜⵡⴰⵙⴽⴰⵔⵏ ⵙ ⵓⵜⵓⵢ ⵏ ⵢⴰⵜ ⵜⵙⵇⵇⵉⵎⵜ ⵜⴰⵜⵉⵇⵏⵉⵜ ⴳ ⵍⵍⴰⵏ 

ⵉⵙⵓⵜⴰⵢ ⵉⴹⴼⵕⵏ ⵉ ⵜⵎⴰⵡⴰⵙⵜ ⵏ ⵜⴷⵓⵙⵉ ⴷ ⵓⴼⵔⴰⴳ ⴰⵏⴰⵎⵓⵏ ⴷ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ 

ⵜⵏⵙⵙⵉⵅⴼⵜ ⵏ ⵜⵎⵓⵔⴰⵢⵜ ⵜⴰⵎⴰⵜⴰⵢⵜ ⴷ ⵜⵙⵎⵉⵔⵉⵜ ⵜⴰⵎⴰⵜⴰⵢⵜ ⵏ ⵜⵎⵙⵙⵓⴳⵓⵔⵜ ⵏ ⵉⵖⵣⵓⵜⵏ ⴷ ⵡⴰⵍⴰⵙ 

ⵏ ⵓⵙⵉⴷⴼ ⵙ ⵜⵎⴷⵔⴰⵡⵜ ⴰⴽⴷ ⵜⵙⵇⵇⵉⵎⵜ ⵜⴰⴳⵔⴰⵖⵍⴰⵏⵜ ⵏ ⵡⴰⵏⵛⴰ ⴰⵣⴳⴳⵯⴰⵖ ⴷ ⵙ ⵓⵎⵛⴰⵡⴰⵕ ⴰⴽⴷ  

ⵜⵓⴳⵜ ⵏ ⵉⵎⴳⴳⴰⵢⵏ ⵏ ⵡⴰⵎⵓⵏ ⵓⵖⵔⵉⵏ ⴷ ⵉⵎⵓⵣⴰⵢⵏ ⴷ ⵉⵎⵙⵜⴰⵏⵏ, ⵅⴼ ⵉⵎⵏⵣⴰⵢⵏ ⵉⵏⵉⵍⴰⵏⵏ ⵉⴳⵔⴰⵖⵍⴰⵏⵏ, ⵙⵍⴰⵡⴰⵏ 

ⴰⴽⴽⵯ ⵡⵉⴷⴰ ⵢⴰⵎⵓⵏ ⴳ ⵡⴰⵍⵖⵓ ⵏ ⵎⴰⵍⵟⴰ, ⵉⵜⵜⵓⵚⴽⴰⵏ ⵙ ⵓⵎⴰⵜⴰ ⵅⴼ ⵉⵎⵏⵣⴰⵢⵏ ⵏ ⵓⴼⵔⴰⴳ ⵏ ⵉⵣⵔⴼⴰⵏ ⵏ 

ⵉⵏⴰⵎⵓⵥⵏ ⴷ ⵓⵡⵇⵇⵔ ⵏ ⵓⴱⵓⵔⵣ ⵏⵏⵙⵏ ⴷ ⵓⵙⵓⴳⵔ ⵏ ⵜⵏⴼⵔⵓⵜ ⵏ ⵜⴼⴳⴳⴰ ⵏⵏⵙⵏ. 

ⴰⴳⴰⵎ ⵏ ⵓⵏⵎⵎⴰⵍ ⵓⵎⵀⵉⵍ ⵏ ⵓⵙⵡⵓⴷⴷⵓ ⵏ ⵓⵙⵍⴰⴳ ⵅⴼ ⵡⵓⵜⵛⵉ ⴳ ⵜⵎⵔⵙⴰⵍ ⵜⵉⵎⵖⵣⵓⵜⵉⵏ 

 

http://www.cndh.ma/sites/default/files/guide_de_la_gestion_de_la_greve_de_la_faim_en_mlilieu_carceral.pdf

